
Ágrip 
 

Ritgerð þessi er unnin á sviði Gamla testamentis fræða. Fjallað er um hinn kunna 

tónlistarmann Bob Dylan sem þekktur er fyrir lagasmíðar og óvenjulega sviðsframkomu. Við 

fyrstu sýn kann það að koma spánskt fyrir sjónir að sjá Bob Dylan og Gamla testamentið í 

samhengi. Við nánari skoðun má hinsvegar sjá líkindi á milli spámanna Gamla testamentisins 

og hins kunna Bob Dylan. Í ritgerð þessari er því lýst hvernig Bob Dylan líkist á margan hátt 

spámönnum Gamla testamentisins og hvernig hann notar Biblíuna í textum sínum. Farið er 

yfir er yfir ævi Dylans ásamt því að skoða texta hans út frá sviði Gamla testamentisins. Hin 

tiltölulega nýja fræðigrein áhrifasaga er kynnt lítillega til að skýra tengslin á milli Gamla 

testamentisins og nútímans með áherslu á Bob Dylan. Dylan er merkilegur tónlistarmaður en 

hann er ekki síður merkur á sviði guðfræðinnar. Með tónlist sinni hefur Bob Dylan talað til 

milljóna manna um allan heim og líklega hafa fáir kynnt Biblíuna fyrir almenningi án þess þó 

að vera með einhverskonar eiginlegt kristniboð. Dylan fer sínar eigin leiðir í lífinu sem og í 

tónlist sinni. Þetta gerir hann líka í boðun trúarinnar og þeim mætti sem hún býr yfir.  

Inngangur  
 

Bob Dylan er mörgum kunnur. Dökkt yfirbragð og stingandi augnaráð hans gera það að 

verkum að hann virkar ekki árennilegur. Hann er eitt af stærstu nöfnum tónlistarsögunnar og 

er oft nefndur í sömu andrá og Bítlarnir. Hann hefur jafnframt verið kallaður Jesaja með 

gítar.1 Á þessi samlíking við Jesaja spámann Gamla testamentisins sér einhverja stoð í raun 

og veru? Er Dylan mögulega líkur spámönnum Gamla testamentisins?  

Uppröðun Biblíunnar á spámönnunum Jeremía, Jesaja og Esekíel er sú að Jesaja kemur 

fyrstur þá Jeremía og loks Esekíel. Þegar litið er til boðskapar þeirra ætti sú uppröðun ef til 

vill betur við að Jeremía kæmi fyrstur boðandi dómsdagsspár. Þá kæmi Esekíel með 

dómsdagsspár annarsvegar og bjargræði hinsvegar og loks Jesaja annar (Jes 40-55) með 

hjálpræðisboðskap sinn. Jesaja annar (Jes 40-55) boðaði hjálpræðið með því að boða komu 

Messíasar. Því má segja að Jesaja hafi tengst Nýja testamentinu meira en hinir spámennirnir. 

Því til stuðnings er sú staðreynd að Jesaja ritið er það rit Gamla testamentisins sem að mest er 

vitnað til í Nýja testamentinu.2 Tengsl Dylans og Jesaja kunna ekki að vera skýr en varpað 

verður ljósi á tengslin í þessari ritgerð. Það hafa margar leiðir verið farnar til þess að reyna að 

skilja þennan dularfulla listamann sem Bob Dylan er. Trúarleg og andleg málefni eru aldrei 

langt undan í textum Dylans ásamt þjóðfélagslegri gagnrýni. Þessi boðskapur og gagnrýni á 

samfélag sitt og yfirboðara þess er í algjöru samhengi við spámenn Gamla testamentisins. 

Textar hans innihalda líka boðskap um von þrátt fyrir að lífið virðist vera erfitt. Aðstæður þær 

sem að Dylan talar inn í eru einnig sérstakar fyrir ungan gyðing rétt eftir síðari 

heimstyrjöldina. Gyðinglegar rætur hans verða skoðaðar og samlíkingin við spámenn Gamla 

testamentisins skoðuð til hlítar. Dylan er talinn hafa frelsast árið 1979 og fundið Krist. Þetta 

tímabil í lífi Dylans er grundvallarskref í aukinni andlegri vakningu hans og þekkingu á 

Biblíunni. Með það markmið að reyna að skilja þennan flókna mann betur er gott að byrja á 

upprunanum og líta til þess hvaðan hann kemur.  

 

 

 

  

                                                           
1 Sawyer, John F.A., The Fifth Gospel Isaiah in the history of Christianity. Cambridge: Cambridge University 

press, 1996. bls 176 
2 Seitz, Christopher, Interpretation, a Bible Commentary For Teaching and Preaching Isaiah 1-39 Louisville: 

John Knox Press. 1989. bls 1 

Æviágrip 
 

Robert Allen Zimmerman fæddist þann 24. maí árið 1941 í bænum Duluth á vesturströnd 

Superior vatns í Minnesota í Bandaríkjunum. Faðir hans hét Abram Zimmerman og var hann 

sonur hjónanna Zigman og Önnu Zimmerman. Þau voru gyðingar og innflytjendur frá 

Austur-Evrópu. Zigman var fæddur árið 1875 í Odessa í Úkraínu. Á þeim tíma réði þar í landi 

ráðum Tsar Nicholas II, keisari. Hann kenndi gyðingum um hnignun Rússlands og voru 

þúsundir gyðinga drepnir á þessum tíma. Stuðningsmenn keisarans ofsóttu samlanda sína sem 

voru gyðingar. Gyðingar voru lamdir, stungnir og jafnvel skotnir á götum úti og náðu þessar 

óeirðir til Odessa árið 1905. Zigman flúði þá til Bandaríkjanna og settist að í Duluth. Hann 

sendi síðar eftir konu sinni og börnum. Bærinn Duluth var landfræðilega ekki ólíkur Odessa. 

Nokkuð algengt er að innflytjendur reyni að finna samræmi í náttúrunni við staðinn þaðan 

sem þeir koma.3 Faðir Roberts, Abram Zimmerman ávallt kallaður Abe, fæddist í 

Bandaríkjunum eftir komu fjölskyldunnar þangað. Móðir Roberts, Beatty, kom einnig frá 

fjölskyldu innflytjenda og voru þau gyðingar. Foreldrar hennar voru frá Litháen. Abe var 

hlédrægur og stundum feiminn á meðan Beatty var mjög hress og kát. Þrátt fyrir að vera 

nokkuð ólík náðu þau vel saman. Þann 24. maí 1941 eignuðust þau son sem að fékk hebreska 

nafnið Shabtai Zisel ben Avraham. Drengurinn fékk einnig nafnið Robert Allen Zimmerman 

og strax var hann kallaður Bob eða Bobby.4  

Bob ólst að mestu upp í bæ skammt frá Duluth sem heitir Hibbing. Fjölskyldan flutti þangað 

eftir að fjölskyldufaðirinn missti heilsuna. Þetta var lítill námubær en hann tók stakkaskiptum 

á meðan síðari heimsstyrjöldin stóð yfir því að fjöllin og jarðvegurinn í kring um bæinn voru 

mjög rík af járni. Mikil þörf var á járni í stríðsrekstrinum og íbúar Hibbing höfðu það ansi 

gott. Bob virðist hafa verið líkur föður sínum að því leyti að sem barn lifði hann að mikið í 

sínum eigin heimi. Hann var einfari, frekar rólyndur og hlédrægur. Hann á bróðir en þeir hafa 

aldrei verið mjög nánir. Í átta mánuði á ári var vetur í Hibbing. Það gerði það að verkum að 

einveran varð einhvern vegin draumkennd að mati Bobs. Hann dreymdi dagdrauma á meðan 

hann sat tilsýndar og horfði á lestar koma og fara.5  

Gyðingarnir sem bjuggu í bænum Hibbing voru ekki það sem kalla má sanntrúaðir. Abe, faðir 

Bobs, og félagar hans í bænum voru með rakað andlit og unnu á hvíldardaginn. Enginn rabbíi 

var í bænum vegna smæðar þess hóps. Þegar Bob átti að fermast kom rabbíi frá New York til 
                                                           
3 Sounes, Howard, Down the highway the life of Bob Dylan. London: Black swan London. 2002.01) bls 31 
4 Sama heimild. bls 33-34 
5 Sama heimild. bls 40-41 

þess að kenna honum. Rabbíinn var klæddur í svartan kufl og með hvítt sítt skegg, svolítið 

eins og að hann hefði komið beint úr Gamla testamentinu. Eftir fermingu Bobs var rabbíinn 

sendur aftur til New York því hann þótti of íhaldssamur. Þrátt fyrir að vera ekki alinn upp á 

íhaldssömu heimili voru gildi gyðingdómsins höfð fyrir honum í uppeldinu og Bob lifir enn 

þann dag í dag eftir þeim gildum. Þessi gildi má sjá víða í textasmíð hans löngu áður en hann 

gerðistt kristinn. Þrátt fyrir að Bob komi stundum fyrir sem hrokafullur og uppfullur af 

sjálfum sér í framkomu sinni, þá sérstaklega fyrr á ferlinum þá var hann hlýr við sína nánustu. 

Sá siðferðisboðskapur sem faðir hans kenndi honum virðist lifa í hjarta hans. 6  

Tónlistin vekur áhuga 
 

Fyrstu kynni Bobs af tónlist má rekja til útvarps. Einn af þeim fyrstu sem hann heyrði í var 

Johnnie Ray. Ray þessi grét sem hluta af sviðsframkomu sinni og var gríðarlega vinsæll á 

árunum 1940-1950. Það sem vakti áhuga Bobs á Johnnie Ray var fyrst og fremst tilfinningin 

sem barst frá útvarpinu og þessi kraftur sem hann gaf frá sér. Hank Williams var annar 

tónlistarmaður sem hafði árif á Bob í æsku, þá sérstaklega fyrir það að hann hafði ekkert 

sérstaklega fallega rödd né voru lög hans flókin. Sannfæringin í tónlist hans var svo mikil að 

hún kallaði fram tilfinningar. Lögin hans fjölluðu um ástarsorg og aðrar sorgir. Williams var 

drykkfelldur og lést ungur. Að mati Bobs var Williams besti bandaríski lagasmiðurinn.7 

Seint á kvöldin vakti Bob frameftir og kveikti á útvarpinu. Þá gat hann hlustað á tónlist frá 

suðurríkjum Bandaríkjanna. Í útvarpsþáttunum var spiluð blús tónlist og þá hlustaði hann á 

Muddy Waters, John Lee Hooker og Howlin Wolf sem allir eru þekktir tónlistarmenn með 

stóra persónuleika og voru brautryðjendur á tónlistarsviðinu. Svo virðist sem slíkir 

tónlistarmenn hafi vakið áhuga Bobs. Bob fór að reyna að spila lögin sem hann heyrði í 

útvarpinu. Hann hafði þarna hitt á þá tónlistarmenn sem áttu eftir að móta bandarískt 

tónlistarlíf. Þetta var fyrir tíma rokktónlistar. Einfaldar lagasmíðar Hank Williams fengu Bob 

til að hugsa. Gítarleikur Jimmy Reed og Howling Wolfs fengu hann til að spila. Samblandan 

af laga og textasmíðum gjörbreyttu lífi hans.8  

Tónlistin hafði mikil áhrif á Bob og var ástríða hans. Hann spilaði á gítar og píanó og var í 

mörgun hljómsveitum á unglingsaldri. Þær voru misgóðar eins og gengur og gerist og þrátt 

fyrir að það væru betri tónlistarmenn innan hljómsveitarinnar en Bob þá var eitthvað við hann 

                                                           
6 Sounes, Howard, Down the highway the life of Bob Dylan. bls 41-42 
7 Sama heimild. bls 42-43 
8 Sama heimild. bls 42-43 

sem gerði það að verkum að hann tók við leiðtogahlutverki þessara sveita. Hann sagði ekki 

margt en var fjótur til svars og dularfullur sem gerði hann vinsælan hjá stelpunum og ekki 

síður hjá þeim sem vildu vera með honum í hljómsveit. Vinir hans töluðu líka um að hann 

hafði gríðarlegt sjálfstraust og virtist vita nákvæmlega hvert hann stefndi.9  

Áhrifasaga í Gamla testamentinu 
 

Uppruna rannsókna á áhrifasögu má rekja einna helst til þýska heimspekingsins Hans-Georgs 

Gadamers (1900-2002) sem ruddi brautina með bók sinni Wahrheit und methode sem útleggst 

á íslensku sem Sannleikur og aðferð. Bókin kom út árið 1960 og telst áhrifasaga þess vegna 

til nýrra fræða í sögulegu samhengi. Kennari Gadamers var þýskur heimspekingur að nafni 

Heidegger (1889-1979). Hann hafði heilmikil áhrif á Gadamer sem fræðimann og var það 

ekki síst fyrir hans tilstuðlan að Gadamer skrifaði bók sína. Kenningar Heidegger sneru að 

því að manneskjan væri ófær um að koma sér út fyrir eigin skynveröld og því ófær um að 

vera hlutlaus í túlkun sinni á textum.10 Bók Gadamers er byggð upp sem einskonar andsvar 

við túlkunarheimspeki eða túlkunarfræði.  

Þeir fræðimenn sem fjallað er einna helst um í túlkunarfræðinni eru Aristóteles og Heidegger. 

Þar er fjallað um hvernig sé hægt að túlka og skilja merkingu texta með öllum þeim 

vandamálum sem kunna að koma upp. Í raun má líta á túlkunarfræðin sem þau fræði sem 

skilja kjarnann frá hisminu og hefur þessi aðferð verið notuð frá tímum Platóns. 

Túlkunarfræðin hefur gengið í gegnum nokkur stig breytinga í gegnum aldirnar en það var 

með tilkomu Friedrich D. E. Schleiermacher (1768-1834) að nútímatúlkunarfræði ruddi sér til 

rúms. Hann var fyrstur til að setja fram kerfi sem stuðlaði að því að túlka texta þannig að 

hann yrði ekki misskilinn. Fram að þessu kerfi hafði það verið viðtekin venja(viðhorf?) að 

skilningur á textanum væri einstaklingsbundinn og að túlkun hans færi því eingöngu eftir 

túlkun hvers og eins.11 Samkvæmt Schleiermacher er ekki hægt að ganga að skilningi sem 

sjálfsögðum hlut. Hin frjálsa aðferð sem Sclheiermacher nefnir gerir ráð fyrir að sá sem lesi 

öðlist skilning. Aðferð hans er nákvæmari og því vísindalegri í ákveðnum skilningi.  

Gadamer tók við fræðikefli Heideggers í þeim skilningi að hann hélt hugmyndum Heideggers 

á lofti en útfærði þær af eigin sannfæringu. Hann var sammála Heidegger um að manneskja 

                                                           
9 Sounes, Howard, Down the highway the life of Bob Dylan. bls 55-57 
10 Haraldur Hreinsson,“Orðræða um áhrifasögu: Rannsóknarsögulegt ágrip“ Mótun menningar, Kristinn 

Ólafsson, Ólafur Egilsson, Stefán Einar Stefánsson,Reykjavík: Hið íslenska bókmenntafélag. 2012 bls 186 
11 Sama heimild..bls 181-183 

gæti ekki lesið texta án þess að túlka hann út frá eigin skynverund. Gadamer fór meðal annars 

í hugtök sem fræðimenn samtíma hans höfðu fyrir alllöngu lagt á hillluna, vegna óhlutleysis 

þeirra. Þetta voru hugtök á borð við hefð og fordóma. Gadamer skilgreindi fordómahugtak 

sitt á þann veg að fordómar séu í raun og veru það sem myndar skoðun manneskjunnar á 

ákveðnum hlut eða textabroti. Fordómarnir eru þær skoðanir eða tilfinningar sem að hefðin 

hefur skapað innra með manneskjunni í gegnum líf hennar og upplifanir.12  

Eftir að hafa kynnt sér hefð áhrifasögunnar er ráð að kynna sér áhrifasöguna sem slíka. 

Haraldur Hreinsson segir í grein sinni í afmælisriti Gunnlaugs A. Jónssonar eftirfarandi:  

„Ef tiltekin texti er lesinn af nægilega mörgum nægilega lengi og heldur þannig lífi í minningu og menningu 

samfélaga að hann öðlist jafnvel stöðu klassísks verks, þá varpar sérhvert tímabil og sérhver hugmyndastraumur 

nýju ljósi á hann.“13 

Hér lýsir Haraldur því hversu áhrifamikið það getur reynst þegar fleiri gagnrýnendur koma að 

einhverju verki og lesa það og gagnrýna það á mismunandi hátt og á mismunandi tímum. Það 

sem Gadamer segir er að lesandinn sé meðvitaður um þetta þegar hann les og að túlkun hans 

á texta þurfi ekki að vera sú sama og túlkun næsta manns því að skynverund tveggja 

einstaklinga er aldrei eins. Samanborið við vísindalega aðferð Schleiermachers kenning 

Gadamers þótt barnaleg og gera það að verkum að sama túlkunarleiðin sé farin aftur og 

aftur.14 

Það var svissneski guðfræðingurinn og nýja testamentis fræðingurinn Ulrich Luz (f. 1938) 

sem tengdi hugmyndir Gadamers við guðfræði og biblíurannsóknir. Það gerði hann í 

ritskýringarriti um Matteusarguðspjall. Luz dró áhrifasöguna út fyrir sviga í túlkunaraðferð 

sinni en það hefði Gadamer líklega fett fingur út í. Luz rökstyður ákvörðun sína á þann veg 

að áhrifasagan sé það viðfangsefni sem þurfi að draga út fyrir sviga til þess að lesandinn 

öðlist áhuga á efninu. Hefðin er það sem Luz kýs að vinna með í ritskýringu sinni og 

áhrifasagan er birtingarmyndin.15  

Í stuttu máli má segja að áhrifasagan láti ekki nægja að meðhöndla hina fornu biblíutexta sem 

forn fræði heldur er ekki síður áhugavert að skoða „framhaldslíf“ þeirra þ.e. margvísleg síðari 

tíma áhrif þeirra. 

                                                           
12 Haraldur Hreinsson,“Orðræða um áhrifasögu: Rannsóknarsögulegt ágrip“ Mótun menningar, bls 188 
13Sama heimild. bls 189 
14 Sama heimild. bls 191 
15 Sama heimild. bls 197 

Bob Dylan verður til 
 

Hafa ber í huga að fram til þessa hafði Bob heitið Robert Zimmerman og var kallaður Bob 

eða Bobby. Þegar hann fór að taka tónlistina alvarlega og fann að hann vildi gera þetta að 

atvinnuferli sínum vissi hann að hann þyrfti að finna sér sviðsnafn. Allar stærstu stjörnurnar á 

þeim tíma höfðu einhverskonar sviðsnafn sem var auðvelt að muna og þótti honum 

Zimmerman ekki uppfylla það. Engin skýr svör hafa fengist um það hvaðan Dylan nafnið 

kemur. Þegar hann er spurður út í nafnið svarar hann oft og tíðum í hálfkæringi eða gefur 

óraunhæf svör, líkt og hann gerir oft þegar leitað er svara um hans persónulega líf. Hann er 

ekki samkvæmur sjálfum sér í svörum um nafnið og æskuvinir hans gefa aðra sögu en hann 

segir sjálfur. Skýrasta svarið sem hann hefur gefið er að hann hafi viljað kalla sig Dillion eftir 

frænda sínum. Síðar kom í ljós að enginn Dillion er í fjölskyldunni hans. Hinsvegar er Dillon 

nafn sem að Dylan þekkir vel. James Dillon var einn af fyrstu mönnunum sem settust að í 

Duluth. Dillon fjölskyldunafnið var enn til staðar í Duluth og vel þekkt. Einn helsti 

ruðningsmaðurinn í Minnesota á þessum tíma hét Bobby Dillon og Matt Dillon var 

aðalsöguhetjan í sjónvarpsþáttum sem voru gríðarlega vinsælir á þessum tíma. Að öllum 

líkindum urðu hugrenningatengsl á milli Dylans og einhverra þessara Dillona, en Dylan 

ákvað að skrifa nafnið sitt öðruvísi. Árið 1958, þegar Dylan var sautján ára, fór hann heim til 

þáverandi kærustu sinnar og sagði við hana að hann hefði fundið nafnið sitt og sagði henni að 

hann væri Bob Dylan. Undir hendinni var hann með ljóðabók eftir velska skáldið Dylan 

Thomas sem að lést ungur úr áfengiseitrun og Bob Dylan þótti hann því áhugaverður. Ljóðin 

hans þóttu líka góð og fann Dylan þar samnefnara því hann var sífellt að skrifa ljóð líka.16 

Árið 1959 fór Dylan í háskólann í Minnesota, Hann gerði það aðallega fyrir foreldra sína en 

móðir hans Beatty hafði miklar áhyggjur af því að ekkert yrði úr honum og bað hann 

vinsamlega um að hætta að skrifa ljóð, klára háskóla og gera eitthvað uppbyggilegt við líf 

sitt.17 Í háskólanum kynntist Dylan fólki og menningu sem höfðu áhrif á þróun hans sem 

tónlistarmanns. Þá tók við erfiður tími þar sem hann hætti í háskólanum og flakkaði á milli 

húsnæða til þess að sofa. Tónlistin átti hug hans allan og hann brá á það ráð að stela plötum 

til þess að hlusta á þær. Hann átti engan pening á þessum tíma en datt aldrei í hug að fara og 

sækja um hefðbundna vinnu heldur flakkaði hann á milli staða og spilaði og söng.18 

                                                           
16 Sounes, Howard, Down the highway the life of Bob Dylan.bls 59-60 
17Sama heimild. bls 65 
18 Sama heimild. bls 86-88 

Tímarnir eru að breytast 
 

Árið 1961 kom Dylan til New York. Eftir komu hans þangað átti lífið eftir að breytast hratt 

hjá hinum unga tónlistarmanni. Hann hitti þar fólk sem átti eftir að hafa úrslitaáhrif í þeirri 

velgengni sem Dylan naut síðar. Hann var mikið í kringum eldri og reyndari tónlistarmenn 

sem höfðu áhrif á hann. Dylan notaði útlit sitt til að koma sér á framfæri. Hann var með 

barnslegt andlit og mjög grannur sem gerði það að verkum að hann leit jafnvel út fyrir að 

vera mun yngri en hann var. Stór blá augu hans gerðu það einnig að verkum að hann leit út 

fyrir að vera blásaklaus. Þrátt fyrir barnslegt útlit var Dylan mjög klár og hafði góða 

tilfinningu fyrir fólki. Hann gat spilað á fólk ef svo má segja og gerði það hispurlaust til að ná 

sínu fram.19 Útlit hans gat einnig unnið gegn honum en hann átti stundum erfitt með að fá 

fólk til að taka sig alvarlega en það má segja að eitt hans helsta einkenni sé að hann lætur sig 

ekki varða hvað öðrum finnst. Hann hélt ótrauður áfram og spilaði þá tónlist sem að hann 

langaði til. Oft var hann gagnrýndur harðlega fyrir að vera að blanda saman tónlistarstefnum 

á þann hátt að fólki þótti undarlegt. Áhrifavaldar Dylans voru ýmist djúpir hugsuðir í 

textasmíðum eða miklir gítarleikarar sem létu tilfinninguna ráða för og gáfu allt sitt í 

sviðsframkomu. Dylan sameinaði þetta og samdi lög sem var gott að hlusta á og þóttu 

grípandi. Þegar fólk fór að skoða textana sá það að þeir voru djúpir og undirliggjandi var tónn 

sem fólk hafði ekki séð né heyrt áður í samhengi við þessa tegund tónlistar. Þessi tónn er 

trúarlegur og kom hann úr gyðinglegum rótum en hann samdi síðar á lífsleiðinni einnig lög 

með kristilegum áhrifum. Þetta er það sem gerir hann að þeim manni sem við þekkjum. Hinn 

óútreiknanlegi Bob Dylan.20  

Byrjun tónlistarferils og að finna sína rödd 
 

Árið 1962 var mjög mikilvægt á ferli Dylans en þá má segja að tónlistarmaðurinn Bob Dylan 

hafi fæðst. Hann breytti nafninu sínu og fyrsta platan hans kom út. 21 Ákveðin þroskaleið er 

nauðsynleg öllum þeim sem finna köllun sína á einhverju starfsviði. Hjá Dylan var þessi leið 

kannski ekki ein ákveðin stund frekar en tímabil. Árið 1962 var Martin Luther King Jr. 

fangelsaður fyrir að berjast fyrir mannréttindum svartra í Bandaríkjunum. Í september sama 

ár kom það í ljós að Sovétríkin höfðu komið fyrir flugskeytum á Kúbu. John F. Kennedy 

                                                           
19 Sounes, Howard, Down the highway the life of Bob Dylan. bls 10 
20 Marshall, Scott M., Ford, Marcia, Restless Pilgrim The Spiritual Journey of Bob Dylan. Orlando: Relevant 

media group. 2004. bls xvi-xvii 
21 Sounes, Howard, Down the highway the life of Bob Dylan. bls 153 

(1917-1963) forseti Bandaríkjanna sagði þá að hann myndi beita öllum sínum krafti í að 

stoppa Sovétríkin og sagði leiðtogi Sovétríkjanna Khrushchev að ef að Bandaríkin myndu 

senda herafla til Kúbu myndi það orsaka kjarnorkustríð. Dylan var á þeim aldri að hann var 

gjaldgengur til herþjónustu. Þessar aðstæður voru virkilega raunverulegar í augun Dylans og 

samdi hann lagið Hard rain is gonna fall sem fjallar um heiminn eins og hann yrði eftir 

kjarnorkustyrjöld. Þetta lag varð strax frekar vinsælt og í raun er það klassískt fyrir Dylan að 

því leiti að það talar inn í aðstæður fólksins. Þetta er sambærilegt við 8. aldar spámenn Gamla 

testamentisins. Þjóðfélagsgagnrýni Dylans birtist í því hvernig hann talar inn í samtíma sinn. 

Þetta má einnig sjá hjá 8. aldar spámanninum Jesaja í Jes. 1 10-17 þar sem Jesaja talar inn í 

samfélagslegar aðstæður fólks í samtíma sínum en um leið gagnrýnir hann valdhafa. Dylan 

sagði í viðtali að það væri hans verk að skrifa lögin niður og flytja þau. Lögin koma til hans 

fullkláruð og hann skrifar þau niður. Vegir Guðs eru órannsakanlegir og má vera að þetta sé 

leið Hans til að tala við spámanninn sinn.22 

Árið 1963 þegar Bob Dylan var 22 ára gaf hann út lagið With God on Our Side. Þar setti hann 

meðal annars fram spurninguna hvort að Júdas Ískaríot hefði haft Guð á sínu bandi ásamt því 

að setja fram staðhæfingu um að einstaklingur sem hlustar á tónlist þurfi að ákveða það fyrir 

sig. Í þessu lagi vitnar hann beint í Matt 19.30, Mark 14. 44 og Lúkas 22.47-48. Þarna á hann 

við að það sé undir hverjum og einum komið að túlka það hvort að Guð sé á hans bandi eða 

ekki. Í texta lagsins kemur í ljós að Bob Dylan var að að velta fyrir sér trúarbrögðum. Hann 

þvertók þó alltaf fyrir það að vera trúaður. Hann sagðist hafa prófað ýmsar tegundir 

trúarbragða en hann tilheyrði sjálfur engum ákveðnum trúarhópi. Hann taldi að einstaklingar 

og trúarhópar túlkuðu Biblíuna til þess að falla að sínum eigin þörfum. Hans hugmynd var sú 

að Guð umlyki okkur og væri allsstaðar en fólk bæri ekki virðingu fyrir honum né væri 

tilbúið að treysta á tilvist hans. Þessu til stuðnings benti hann á hvernig fór fyrir Jesú í baráttu 

hans og hvað var gert við hann þegar hann gekk á þessari jörð.23 Þrátt fyrir að Bob Dylan hafi 

neitað því að tilheyra einhverjum ákveðnum trúarhópi þá er ljóst af textum hans að Guð hafi 

verið honum hugleikinn. Hann bjó til ákveðna persónu úr sjálfum sér með því að gefa 

mismunandi svör í viðtölum. Þetta gerði hann til þess að vekja fólk til umhugsunar um það 

hver hann var og benda á að erfitt getur verið að átta sig á því hverjar voru raunverulega hans 

skoðanir og hvað var sagt til þess að vekja athygli og vekja upp áhuga.24 Þetta gerði það að 

verkum að fólk átti til að afneita honum sem alvörugefnum tónlistarmanni og fannst hann 

                                                           
22 Sounes, Howard, Down the highway the life of Bob Dylan. bls 154-155 
23 Marshall, Scott M., Ford, Marcia, Restless Pilgrim The Spiritual Journey of Bob Dylan. bls 7 
24 Marshall, Scott M., Ford, Marcia, Restless Pilgrim The Spiritual Journey of Bob Dylan. bls 7 

jafnvel ekki vera góður tónlistarmaður. Tónlistargagnrýnendum þótti hann ekki taka sig 

alvarlega. Plötunni Highway 61 revisited, sem kom út árið 1965 var lýst af 

tónlistargagnrýnandanum Micheal Gorcora sem endursögn á Biblíunni á nútímamáli. Annar 

tónlistargagnrýnandi að nafni Ralph Gleason sagði að platan Highway 61 revisited væri ekki 

góð plata og þótti Dylan vera léttvægur á sviði tónlistarsköpunnar. Síðar sagði hann þó að 

Dylan væri ekki einungis snillingur heldur einnig „syngjandi samviska og siðferðilegur 

dómari“.25 Titillag plötunnar vitnar til að mynda beint í 1. Mós 22. 1-18 þar sem Guð segir 

Abraham að fórna syni sínum.26 Tengingin við Dylan sjálfan er ansi mögnuð í texta lagsins 

þar sem Dylan er sjálfur sonur Abrahams(Abram Zimmerman). Hann leit á sig sem einskonar 

píslarvott og að hann hafi verið borinn til fórnar.27 

Jesaja og kristniboðskapur í textum gyðingsins 
 

Árið 1966 lenti Dylan í alvarlegu mótorhjólaslysi sem átti eftir að hafa miklar afleiðingar 

fyrir feril hans. Á þessum tíma var hann nýkominn af tónleikaferðalagi um Evrópu og álag 

var gríðarlega mikið á honum.28 Á þessu tónleikaferðalagi notaðu Dylan mikið af eiturlyfjum 

og var í raun og veru á vegi til glötunnar.29 Eftir slysið heyrðist lítið af honum og voru 

aðdáendur hræddir um að Dylan væri látinn eða að hann væri það mikið slasaður að hann 

gæti ekki komið fram aftur. Rúmu ári eftir slysið gaf hinn óútreiknanlegi Bob Dylan út 

plötuna John Wesley Harding. Hann hefur sagt að þetta slys hefði veitt honum frið sem að 

honum hefði reynst nauðsynlegur í hringiðu frægðarinnar. Hann fór hinsvegar ekki á 

tónleikaferðalög næstu átta ár en kom fram á nokkrum vel völdum stöðum. Plata þessi var 

nokkuð vinsæl og á henni voru lög eins og All along the watchtower sem varð gríðarlega 

vinsælt. Þegar gagnrýnendur og aðdáendur fóru að rýna í texta laganna á plötunni brá þeim 

hinsvegar í brún því að þeir voru fullir af kristilegum tilvitnunum og boðskap.30 Það eru sjö 

tilvitnanir í Biblíuna í textanum við All along the Watchtower. Heiti lagsins og innihald texta 

lagsins kemur úr Jes 21.8:  

Þá kallaði varðmaðurinn:  

„Herra, dag hvern stend ég á varðbergi 

og hverja nótt er ég á verði á mínum stað.“ 

                                                           
25 Marshall, Scott M., Ford, Marcia, Restless Pilgrim The Spiritual Journey of Bob Dylan. bls 8 
26 Gilmour, Michael, Tangled up in the bible, Bob Dylan and scripture. New York: The Continuum 

International Publishing Group. 2004. bls 112 
27 Sama heimild. bls 36 
28 Sounes, Howard, Down the highway the life of Bob Dylan. bls 215 
29 Sama Heimild. bls 250-251 
30 Marshall, Scott M., Ford, Marcia, Restless Pilgrim The Spiritual Journey of Bob Dylan. bls xi 

Þetta vers er úr textaknippi innan Jesaja ritsins sem spannar 21. kafla allan. Christopher Seitz 

(1954-) segir í ritskýringarbók sinni Interpretation að þessi kafli sé einskonar vendipunktur í 

riti Jesaja. Guð talar ákveðnar til spámanns síns, spámaðurinn er hræddur en það er 

undirbúningur fyrir átök í vændum. Það er kannski ekki tilviljun að hinn kaldhæðni Dylan 

velji vers úr þessum kafla því að Seitz bendir svo á að þetta sé sá texti sem að kaldhæðni 

sjáist hvað best í Gamla testamentinu. Hann rekur það til þess að Elamítar sem voru hermenn 

er börðust gegn Júda höfðu gengið her Júda á hönd og börðust með þeim gegn Babýlóníu.31 

Það má glöggt sjá samhengið milli heiti lagsins og textans úr Jesaja. Það sem Dylan gerir svo 

skemmtilega er að finna samhengi í texta Gamla og Nýja testamentisins og setja þá í 

nútímalegt samhengi. Í textanum við All Along the Watchtower er að finna tilvitnanir í 

Markúsar-, Lúkasar og Jóhannesarguðspjöll svo eitthvað sé nefnt ásamt tilvitnunum úr Jesaja 

og Jeremía. Þessi notkun á ritningunni sýnir þekkingu Dylans á henni.32 Bob Dylan hafði 

verið þekktur fyrir að hafa andleg málefni í bland við málefni líðandi stundar í textum sínum 

en á þessari plötu voru textarnir öðruvísi.33 John Cohen, vinur Dylans, hafði áhyggjur af 

þessum breytingum og leitaði skýringa hjá vini sínum. Dylan sagðist þá lesa Biblíuna oft og 

reglulega. John Cohen spurði hann þá hvort að hann væri virkilega einn af þeim sem að tækju 

upp Biblíuna á hótelherbergjum og læsi í henni. Dylan svaraði þá á sinn einstaka hátt sem 

hefur einkennt hann alla tíð síðan: „það er aldrei að vita“. Þetta er í raun það svar sem Dylan 

gefur þegar einhver heldur sig hafa áttað sig á Bob Dylan og hver hann er.34 Hann hefur alltaf 

verið, og verður líklega alltaf, dularfullur maður. Miklar vangaveltur spunnust upp um þetta 

tímabil lífs hans og hefur hann líklega aldrei verið eins umdeildur eins og hann var í kringum 

áramótin 1967-1968. Aðdáendur sem og fólk í tónlistarbransanum hafði af þessu áhyggjur. 

Árið 1979 markaði svo tímamót í lífi tónlistarmannsins þegar hann varð kristinn. 

Tónlistarbransinn hélt að hann væri búinn að vera og að hann gæti ómögulega haldið sínum 

einkennum verandi nýkristinn. En eins og hann sjálfur myndi segja, það er aldrei að vita.35 

Eftir mótorhjólaslysið fór Dylan að leita inn á við að einhverskonar trúarlegum sannleika. 

Leit þessi leiddi hann að Jesú Kristi, tíu árum eftir slysið. Hann tók kristna skírn og hafði 

fundið sinn farveg.36 Enn og aftur minnir líf Dylans á sögur Biblíunnar en núna eru það sögur 

í Nýja testamentinu. Í Jóh 3 er fjallað um Jesú og mann að nafni Níkódemus. Níkódemus 

                                                           
31 Seitz, Christopher, Interpretation, a Bible Commentary For Teaching and Preaching Isaiah 1-39 bls 162 
32 Gilmour, Michael, Tangled up in the bible, Bob Dylan and scripture. bls 113 
33 Marshall, Scott M., Ford, Marcia, Restless Pilgrim The Spiritual Journey of Bob Dylan. bls xi 
34 Sama heimild. bls xii 
35 Sama heimild. bls xii 
36 Marshall, Scott M., Ford, Marcia, Restless Pilgrim The Spiritual Journey of Bob Dylan. bls 34 

þessi var eins og Dylan gyðingur en í þokkabót var hann Farisei. Farisear voru strangtrúaðir 

gyðingar og mikið á móti boðun Jesú. Í Jóh 3 segir frá því þegar Jesú talaði við Níkódemus 

um að fæðast að nýju. Níkódemus efaðist um þetta og spurði hvað Jesú ætti við og svaraði 

Jesús honum því að hann ætti við andlega fæðingu en ekki fæðingu í eiginlegri merkingu. 

Þetta er svipað og það sem Dylan fór í gegnum en hann endurfæddist kristinn maður þegar 

hann fór að sökkva sér í Nýja testamentið. Ákveðin vakning virtist eiga sér stað á þessum 

tíma meðal tónlistarmanna en leit þeirra að andlegu jafnvægi skilaði sér oft og tíðum í 

kristni.37 Hafa ber í huga að Dylan hafði lengi leitað í trúnni, eins og saga hans og tónlist bera 

með sér. Hann leitaði að einhverju til að fylla andlegt tómarúm og hann var nokkuð vel að sér 

í hebresku ritunum sem að kristnir kalla Gamla testamentið. Dylan kynnti sér málin vel og 

ræddi við prest. Presturinn fór í gegnum alla Biblíuna og má álykta að Dylan hafi eftir 

ítarlega rannsóknarvinnu fundið Krist. Þessar vangaveltur Dylans leiddu til þess að hann fór í 

marga Biblíuhópa og ræddi þar innihald Biblíunnar til hlítar. Hann tók því skref til 

kristninnar að vel ígrunduðu máli.38  

Þessi breyting hjá Dylan olli miklum usla meðal aðdáenda hans og þeim sem unnu í kringum 

útgáfu á tónlist hans. Sögur fóru á kreik um að Dylan hefði fundið Jesú. Aðdáendur vissu 

ekki hverju þeir áttu von á og aðrir tónlistarmenn og plötuútgefendur tóku andköf. Keith 

Richards úr Rolling Stones á að hafa sagt við umboðsmann Dylans sem á þeim tíma sá einnig 

um Rolling Stones: „Og þú hélst að þú ættir í vanda með mig?“. Einhverjir litu á þessa 

trúarbreytingu sem svo að Dylan ætti í vanda og að hann gæti jafnvel ekki samið góða tónlist 

eftir þetta. Dylan gaf út Slow train coming í kjölfarið sem vissulega var kristileg plata og eins 

og annað sem að tengist trú að einhverju leyti fékk hún mjög misjafnar móttökur.39 Sumir 

kirkjunnar menn voru ekki vissir um að trúarbreyting Dylans væri raunveruleg og neituðu 

fyrst um sinn að hafa plöturnar hans til sölu hjá sér. Ástæða fyrir því að kristnar 

plötuverslanir neituðu sumar hverjar að selja plöturnar hans má rekja til þess að hann var 

rokkstjarna og lifði samkvæmt því. Hluti fólks hélt að þetta væri einungis gert í auglýsinga 

skyni. Ekki er víst að almenningur hafi hreinlega gert sér grein fyrir því að áður en hann 

„frelsaðist“ voru textarnir hans þrátt fyrir allt trúarlegir. Á sama tíma hrópuðu aðrir kristnir 

hallelúja og vegsömuðu komu hans yfir til Krists. Hafði þessi uppreisnarseggur, 

holdgervingur heillar kynslóðar, gefist upp á sínum villum vegar og haldið á rétta braut? 

Einhverjir hafa eflaust séð fyrir sér að rokkstjarnan Bob Dylan gæti verið góður í að breiða út 

                                                           
37 Marshall, Scott M., Ford, Marcia, Restless Pilgrim The Spiritual Journey of Bob Dylan. bls 24 
38 Sama heimild. bls 28 
39 Sama heimild. bls 33-34 

hinn kristna boðskap.40Aðdáendur kristnitöku hans litu svo á að hann gæti breytt heiminum. 

Ef Bob Dylan gat snúið sér að Kristi að þá gætu allir gert það. 41  

Þegar kristnir menn höfðu tekið að fagna Bob Dylan og meðtekið að hann hefði tekið kristna 

trú þá sást til hans í Jerúsalem þar sem að verið var að ferma son hans að gyðinglegum sið. 

Fjölmiðlar gripu þetta á lofti og greindu frá þessum trúarlega viðburði. Fréttirnar voru á þá 

leið að Bob Dylan væri snúinn aftur til rótanna og hættur að vera kristinn. Afhverju ætti hann 

að láta ferma drenginn sinn að gyðinglegum sið ef hann væri ekki orðinn gyðingur aftur?42 Í 

kjölfar þessara frétta voru einhverjir sem neituðu að trúa að hann væri í raun kristinn maður. 

Hann væri athyglissjúkur og óákveðinn maður, fráskilinn og sótti ekki kirkju. Hvernig gat 

hann talist vera kristinn maður?43 Þetta er það sem Dylan á við þegar hann segir „Það er 

aldrei að vita.“ Enginn veit hvað gengur á innan í annarri manneskju. Vissulega má gera sér í 

hugarlund út frá ytra fasi manneskju og lesa í hegðun til að átta sig á því hvað er í gangi innra 

með þeim en það er líklegt til þess að vera rangt eða allavegana ónákvæmt. Með tilliti til 

þessa má taka dæmi úr Biblíunni. Lítið er vitað í raun um hinn raunverulega Jesaja spámann 

sem uppi var á 8. öld. Eitt og annað er vitað um hans persónulegu hagi eins og að hann var 

giftur og átti börn en lítið annað nema það sem er í raun lesið út úr textum hans í Jes 1-39.44 

Þannig er þessu háttað hjá Bob Dylan. Hann lætur lítið uppi í viðtölum um hans persónulega 

líf. Textarnir sem hann semur eru hinsvegar frá hjartanu og því má vel skoða í þeim hvernig 

honum líður og hvað hann hugsar.45 Þannig getum við skyggst inn í hugarheim þessa merka 

tónlistarmanns. 

Spámaðurinn Bob Dylan 

 

Spámenn Gamla testamentisins fengu orð Guðs beint frá Drottni. Dylan hefur fengið orð 

Guðs úr King James þýðingu Biblíunnar. Hann setur sjálfan sig inn í sögurnar í textum 

sínum. Hann er hinn þjáði þjónn, hann er góði maðurinn sem er hafnað og fleiri persónur úr 

Biblíunni.46 Hugtakið spámaður felur í sér einhvern sem að talar út á við og til fólks. Það sem 

ennfremur einkennir spámenn Gamla testamentisins er það að þeir sáu sig sem sendiboða 

Guðs ásamt því að þeir sögðu sögur til að vekja athygli á ákveðnum málstað. Spámennirnir 

                                                           
40 Marshall, Scott M., Ford, Marcia, Restless Pilgrim The Spiritual Journey of Bob Dylan. bls xii 
41 Sama heimild. bls xiii 
42 Sama heimild. bls xiii 
43 Sama heimild. bls xiii 
44 Von Rad, Gerhard. The Message of the Prophets. London: SCM Press Ltd. 1967. bls 119. 
45 Marshall, Scott M., Ford, Marcia, Restless Pilgrim The Spiritual Journey of Bob Dylan. bls xiii-xiv 
46 Gilmour, Michael, Tangled up in the bible, Bob Dylan and scripture. bls 20 

hikuðu ekki við að vekja athygli á málstað sínum með þeim leiðum sem að þeir sáu færar 

fyrir sig að fara.47 Spámennirnir reyndu að koma áheyrendum sínum í opna skjöldu til að 

vekja athygli á málstað sínum. Framsetning boðskaparins gæti því hafa þótt mjög frábrugðin 

hinum hefðbundna og gæti hafa komið fólki í opna skjöldu. Boðskapurinn sjálfur sat 

hinsvegar eftir og umtalið um framsetninguna varð til þess að fjallað var um boðskapinn.48 

Spámenn Gamla testamentisins voru ennfremur gagnrýnir á samtíma sinn og vildu fá fólk til 

að taka sína eigin afstöðu en ekki hlýða fyrirskipunum yfirboðara.49 Þetta gerir Bob Dylan 

líka í textum sínum, hann talar til fólksins.  

Sjálfskoðun Dylans er mikil í textum hans. Árið 1997 þegar Dylan var 56 ára gaf hann út 

plötu sem heitir Time Out of Mind. Plata þessi er dimm og drungaleg. Hann er að velta fyrir 

sér því að eldast og glötuðum ástum. Þessi plata minnir um margt á frásögninni um Job í 

Gamla testamentinu. Hann lýsir veröld sem er grimm og tilgangslaus. Job segir að þegar allt 

virðist glatað og ekkert virðist geta gert hag þinn verri, þá dynur enn eitt áfallið á. Job bölvaði 

fæðingardegi sínum, vinir hans yfirgáfu hann og jafnvel kona hans var tekin frá honum. Job 

notar í 3. kafla Jobsbókar andstæður í formi ljóss og myrkurs.50 Allt frá tímum kirkjufeðranna 

hefur verið dáðst af þeirri trú sem Job sýnir gagnvart Guði sínum þrátt fyrir erfiðleika. Job 

hefur jafnframt öðlast sess á meðal hinna þjáðu sem leiðtogi þeirra er þjást. Hann er 

vonarneisti og hefur verið mikið vitnað til hans í Suður Ameríku af mönnum eins og Gustavo 

Gutiérrez.(f.1928)51 Dylan nýtir svipaða líkingu í laginu Not Dark Yet. Þar segir að sólin sem 

er uppspretta alls ljóss sé að bregðast. Það er að segja að hún sé of heit.52  

Shadows are falling and I’ve been here all day 

It’s too hot to sleep, time is running away 

Feel like my soul has turned into steel 

I’ve still got the scars that the sun didn’t heal 

There’s not even room enough to be anywhere 

It’s not dark yet, but it’s getting there53  

                                                           
47 Von Rad, Gerhard, The Message of the Prophets. bls 19. 
48 Sama heimild. bls 20 
49 Sama heimild. bls 21 
50 Gilmour, Michael, Tangled up in the bible, Bob Dylan and scripture. bls 45 
51 Gutiérrez, Gustavo, On Job God-talk and the suffering of the innocent. New York: Orbis Books. 1987. bls 11 
52 Gilmour, Michael, Tangled up in the bible, Bob Dylan and scripture. bls 45 
53 Bob Dylan, „Not Dark Yet“, www.bobdylan.com, 1997, 12.júní 2014 af 

http://www.bobdylan.com/us/songs/not-dark-yet  

Hann túlkar sólina sem neikvæða og segir að hún sé of heit. Í þessari línu má þó sjá von í 

formi þess að það sé tekið að skyggja og má túlka það sem biðina eftir dauðanum.54 Platan í 

heild er eins og áður segir ansi dimm en í lokalagi plötunnar má sjá að sólin er farin að skína 

aftur en þó á annan hátt en áður.55 

Hinn hikandi spámaður 
 

Allir þeir sem kallaðir voru til þjónustu Guðs í Biblíunni lentu í einhverskonar mótlæti. 

Spámennirnir trúðu jafnframt að  ýmsar þrautir og freistingar yrðu settar í veg þeirra sem þeir 

þyrftu að yfirstíga. Hindranir spámannanna voru misjafnar og hvernig þeir kusu að takast á 

við hindranirnar er einnig misjafnt því að engir tveir fást við vandamál á sama hátt eðli 

málsins samkvæmt. Þar skiptir engu hver átti hlut eða hvort að viðkomandi var innan Gamla 

eða Nýja testamentisins. Jesaja spámaður mun hafa efast um tilgang sinn sem spámaður þrátt 

fyrir að slíkt sé ekki sagt um hann í köflum 36-39 Jesaja ritsins, þar sem fjallað er um hann 

frá sjónarhorni þriðja aðila. Honum er þá lýst á annan hátt en skilningur á honum er í 

köflunum á undan þar sem sagt er frá honum sjálfum og upplifunum hans.56 Esekíel fékk til 

dæmis viðvörun í Esk 3. 4-11 um að þeir sem á hann hlýddu myndu ekki hlusta. Oft voru 

spámennirnir eða lærisveinarnir drepnir eða þeim misþyrmt. Sumir sem kallaðir voru til 

þjónustu Guðs, eins og til dæmis Móse í 2.Mós 4. 1, 10 og 13 báðust undan hlutverkum 

sínum. Sagan af Jónasi er einnig þekkt er hann lenti í hvalnum á flóttanum undan köllun 

sinni. Ekki má gleyma Jeremía sem neitaði köllun sinni og verður farið í nánar síðar.57 Einnig 

ber að hafa í huga að endurtekninga er vart í boðskap spámannanna en þeir boðuðu orð Guðs 

og höfðu því oftar en ekki það sama að segja. Það eru augljós líkindi við Bob Dylan í 

frásögnum af þessum spámönnum sem ber að hafa í huga.58  

Bob Dylan hefur gríðarmikið innsæi þegar kemur að mannlegu lífi og þá sérstaklega andlegri 

hlið mannlegs lífs. Ferill Bob Dylans var ekki langt á veg kominn þegar farið var að tala um 

hann sem spámanninn Bob Dylan. Hann hlaut þessa nafnbót vegna texta sinna og hversu vel 

þeir töluðu inn í aðstæður ungs fólks. Hann var ekki hrifinn af því að vera eignað þetta 

hlutverk. Fjöldi áskorana varð á vegi hans eins og hjá öðrum spámönnum og hann neitaði 

köllun sinni. Hann gat þó ekki flúið örlög sín. Bob Dylan var orðinn talsmaður kynslóðar sem 

                                                           
54 Gilmour, Michael, Tangled up in the bible, Bob Dylan and scripture. bls 45 
55 Sama heimild. bls 45 
56 Von Rad, Gerhard. The Message of the Prophets. bls 30. 
57 Gilmour, Michael, Tangled up in the bible, Bob Dylan and scripture. bls 28 
58Sama heimild. bls 28 

að vantaði leiðtoga í líf sitt. Þessi hópur fólks voru kallaðir hippar, frelsi hafði aukist til muna 

og einstaklingsvitund var að aukast. Þegar Dylan var ungur maður var síðari heimstyrjöldin 

nýlega yfirstaðin með öllum þeim hryllingi sem henni fylgdi, einkum fyrir gyðinga. Ungt fólk 

eins og Dylan sjálfur var að leita af einhverju til þess að leiða sig út úr ákveðinni 

eyðimerkurgöngu sem að gyðingar gengu í gegnum eftir heimstyrjöldina. Milljónir gyðinga 

voru drepnir á örfáum árum og eftirmálin voru þeim erfið. Í raun þurftu gyðingar að byrja 

upp á nýtt og var Dylan á sínum yngri árum ákveðin vonarstjarna og innblástur fyrir þá, 

sérstaklega fyrir unga gyðinga. Ungir gyðingar sóttu þá í samferðamann sinn Bob Dylan sem, 

án þess að vilja það, varð leiðtogi þeirra þegar að kom að andlegri vegferð.59 Þó ber að hafa í 

huga að Bob Dylan var alveg eins örvinglaður og aðrir ungir gyðingar þessa tíma. Hann var 

sjálfur leitandi og það kom fram í textum hans. Þetta gerði það ennfremur að verkum að aðrir 

gátu samsvarað sig honum og því leitað til hans sem andlegs leiðtoga.60  

Rödd spámannsins Bob Dylans hefur breyst í gegnum árin og í raun er það samnefnari við 

aðrar spámenn. Hann byrjar hikandi að því leyti að hann vill ekki takast á við þessa köllun 

sína. Dylan er einnig mjög gagnrýninn á þjóðfélagið. Tilvitnanir í Biblíuna voru ekki mjög 

augljósar áður en hann fann Krist árið 1978 en við betri skoðun hefur það komið í ljós að 

undirliggjandi tón Biblíunnar má finna í eldri textum hans. Það var eins og sjálfsöryggi og 

jafnvel hroki hans hefði látið í minni pokann fyrir auðmýkt. Hann hafði fundið sína rödd.61 

Dylan hefur oft sett sig fram sem píslarvott í textum sínum. Hann er spámaður sem hlaut ekki 

virðingu í heimabæ sínum og jafnvel verið álitinn glæpamaður sem ekki hafði gert neitt rangt. 

Síbreytileg tónlistarstefna hans hefur ýtt undir þessa skoðun. Þessi breyting á tónlistarstefnu 

hans hefur valdið því að aðdáendur hafa yfirgefið hann og jafnvel fundist þeir vera sviknir að 

einhverju leiti. Á tónleikum í Bretlandi árið 1966 kallaði reiður aðdáandi að honum „Júdas“ á 

miðjum tónleikum. Í sönnum Bob Dylan anda kallaði hann til hljómsveitar sinnar að spila 

hærra. Þessi ósátti aðdáandi kallaði þetta vegna þess að á þessum tónleikum var Dylan að 

spila tónlist sína með rafmagns gítar og í rokk stíl.62 

Jesaja spámaður  
 

Almenn sátt er um að höfundar Jesaja ritsins séu fleiri en einn. Ritinu er almennt skipt í þrjá 

hluta. Þar sem 8.aldar spámanninum Jesaja er eignað fyrstu 39 kaflarnir. Kaflarnir frá 40-55 

                                                           
59 Marshall, Scott M., Ford, Marcia, Restless Pilgrim The Spiritual Journey of Bob Dylan. bls 9 
60 Sama heimild. bls 9 

62 Marshall, Scott M., Ford, Marcia, Restless Pilgrim The Spiritual Journey of Bob Dylan. bls 35 

eru eignaðir útlegðar tímanum og 56-66 eru almennt taldir hafa verið skrifaði við 

heimkomuna.63 Fyrsta þjónsljóðið er Jes. 42. 1–4, annað er Jes. 49. 1–6, hið þriðja er Jes. 50. 

4–9, svo hið síðasta sem nær frá Jes. 52.13-53.12. Bernhard Duhm, einn áhrifamesti 

guðfræðingur síðari tíma, taldi að lærisveinn spámannsins Jesaja hefði skrifað þessi ljóð og 

væri hinn líðandi þjónn sjálfur. Kom þetta fram í riti sem Duhm gaf út árið 1892 og er það 

sagt hafa valdið straumhvörfum í ritskýringu á Jesaja ritinu. Duhm var sá fyrsti sem að 

notaðist við heitið Ebed Jahve um þjónslóðin. Jafnframt var Duhm sá fyrsti til þess að skipta 

Jesaja ritinu upp í þrennt sem að er víðtekin sátt er um í dag. Skýrendum kemur þó ekki 

saman um öll ljóðin en eru almennt sammála um að Jesaja 52.13–53.12 sé Ebed Jahve ljóð.64  

Ljóðin fjalla um hinn þjáða þjón allt frá köllun hans og til hlutverks. Þjónninn fyllist vonleysi 

og telur sig ekki geta þolað þá þjáningu sem útvalning hans hefur kostað hann. Jahve huggar 

hann þá og hughreystir.65 Spámannarit Biblíunnar eru flest skrifuð í bundnu máli og er Jesaja 

ritið ekki undantekning þar á. Þeir kaflar sem eignaðir hafa verið ókunna spámanninum, 

Deutero Jesaja, hafa jafnframt verið taldir frekar auðkennanlegir því að þeir eru skrifaðir með 

öðrum hætti. Orðfar og hrynjandi er annars konar en aðrir hlutar ritsins.66 Jesaja 53 5-7 er því 

texti sem tiltölulega auðvelt er að eigna ákveðnum höfundi. Textinn hefur oft og tíðum verið 

tengdur beint við píslargöngu Krists.67  

 

Jesaja (1-39) er það rit sem að er einna best sett fram af spámanna ritunum með tilliti til 

guðfræðilegrar fjölbreyttni eins manns. Það kemst enginn spámaður með tærnar þar sem 

Jesaja hefur hælana í fjölbreytni textans og framsetningu hans á textanum. Fjölbreytni textans 

er áhugaverð þegar tekið er tillit til samtímans og áherslu umhverfis Jesaja á hefðina, Hægt er 

að segja að hann brjóti upp hefðina með frásögnum sínum. Framsetning textans er svo öflug 

að hægt er að lesa nákvæmlega sögulegan framgang á þeim tíma sem textinn er ritaður, 

einungis í gegnum sögurnar og skilaboð textans. Það er lítið bókstaflega sagt um Jesaja sem 

persónu en sé Jesaja ritið lesið og virkilega rýnt í textann má glöggva sig á þeirri persónu sem 

að Jesaja hafði að geyma. Það sem einkennir allan textann og er í raun algjör einkennisstíll 

                                                           
63 Gunnlaugur A. Jónsson, „Heilagur, heilagur, heilagur er Drottinn allsherjar.' Um heilagleikahugtakið í 

Jesajaritinu”, www.gudfraedi.is, 2005, 7.sept.2014 http://gudfraedi.is/node/45  
64 Þórir Kr. Þórðarson, Jes. 52,13-53,12: ritskýring Massóretatextans með hliðsjón af hinu nýfundna 

Jasajahandriti ásamt nokkrum athugasemdum um spurninguna. Hver var Ebed Jahve?, bls 1 
65 Sama heimild, bls 2  
66 Sama heimild, bls 3 
67 Sama heimild, bls 3 

fyrir Jesaja er hófsemi og afturhald á tilfinningum. Jafnvel þó að verið sé að fjalla um 

tilfinningaþrungin málefni að þá er aldrei hlaupið í gönur.68 

Jesaja var frá Jerúsalem. Hann átti börn og var giftur. Þetta eru allar upplýsingarnar sem að 

koma fram í textanum sem augljósar staðreyndir. Annað er ekki vitað með vissu þó að margt 

sé hægt að sjá með ritrýni og túlkun á textanum. Ísrael var á áttundu öld í stanslausum 

stríðum og ófriði. Frið var ekki komið á fyrr en með Ússía konung sem að ríkti á tímabilinu 

783-742 f. Kr. Köllun Jesaja átti sér stað rétt í kjölfar stjórnartíðar Ússía. Jesaja var því uppi á 

tímum óvissu og ófriðar.69 Fjórði þjónssöngurinn er frá Jesaja 52.13-53.12, og líkt og önnur 

ljóð þá birtir þessi texti myndir í höfði lesandans. Allt frá upphafi ritskýringar hefur þessi 

texti verið túlkaður á mismunandi hátt, enda er hann er ekki auðskilinn á einn sérstakann 

hátt.70  

Þegar spurningin um guðfræðilega túlkun kemur upp um fjórða þjónaljóðið þá er algengt að 

skipta því upp í tvö mismunandi atriði. (1) Söguleg túlkun er sótt af hefðum sem að talið er 

að hafi verið í gildi á tíma þess sem að textinn var skrifaður. Sem dæmi má nefna úr öðrum 

Jesaja að þar sem að hugmyndin um upprisu einstaklings er ekki til staðar þá sé í raun verið 

að vitna í upprisu þjóðarinnar eftir útlegðina.(2) Andleg nálgun er sótt til aðdáunarinnar á 

hinu guðlega. Sem dæmi má nefna að þrátt fyrir að hugmyndin um upprisu hafi ekki endilega 

verið til staðar á tímum annars Jesaja þá hafi þjónninn dáið til þess að rísa aftur upp sem 

spámaður Guðs, hinn eini sanni þar sem að hann lést fyrir syndir mannsins. 71 

Bob Dylan og Jeremía spámaður 
 

Bob Dylan var leiðtogi í gegnum tónlistina sína og gríðarlega áhrifamikla texta laganna.72 

Bob Dylan hefur í þessu samhengi verið líkt við Jeremía spámann. Báðir þóttu þeir ekki 

verðugir kölluninni, því að vera rödd þjóða eða kynslóða. Líkindin með þessum tveimur 

mönnum má sjá í fyrsta kafla Jeremía : 

 

Köllun Jeremía 

4Orð Drottins kom til mín: 
5Áður en ég mótaði þig í móðurlífi valdi ég þig.  

Áður en þú fæddist helgaði ég þig  

og ákvað að þú yrðir spámaður fyrir þjóðirnar.  
6Ég svaraði: „Drottinn minn og Guð.  

Ég er ekki fær um að tala því að ég er enn svo ungur.“ 
7Þá sagði Drottinn við mig: 

„Segðu ekki: Ég er enn svo ungur.  

Þú skalt fara hvert sem ég sendi þig  

og boða hvað eina sem ég fel þér. 
8Þú skalt ekki óttast þá 

því að ég er með þér til að bjarga þér,“ 

segir Drottinn. 
9Síðan rétti Drottinn út hönd sína, snerti munn minn og sagði við mig: 

„Hér með legg ég orð mín þér í munn.  
10Ég veiti þér vald  

yfir þjóðum og ríkjum  

til að uppræta og rífa niður, til að eyða og umturna,  

til að byggja upp og gróðursetja.“ 

Sjá má hliðstæðu við útvalningu Bob Dylans og Jeremía. Þeir voru báðir útvaldir ungir og 

neituðu fyrst um sinn útvalningu, treystu sér ekki til að taka við hlutverkinu. Þeir boðuðu orð 

Drottins og breiddu þannig út hans boðskap. Þó að Bob Dylan sé ekki beinlínis þjóðarleiðtogi 

þá hjálpaði hann hinni svokölluðu hippa-kynslóð að öðlast rödd og jafnvel tilgang. Má því 

segja að hann sé leiðtogi þeirrar kynslóðar. Þeir ólust báðir upp við mikið óöryggi í 

samfélaginu og töldu að trúarleiðtogar væru fullir af hroka og fylgdu því ekki eftir sem að 

þeir predikuðu. Bæði Jeremía og Bob Dylan voru gagnrýnir á stjórnun samfélagsins og létu 

sig varða málefni líðandi stundar. Hvorugur lætur setja sig undir hatt trúarbragða með 

misspilltum trúarleiðtogum. Þessi persónulega trú þeirra varð til þess að þeir voru mjög 

umdeildir og gengu á móti fjöldanum sem hlýddi í blindni leiðtogum viðurkenndu 

trúarhópanna.73 Jeremía var hótað af hans eigin fólki sem fannst boðun hans ekki vera verðug 

og svipað má segja um Dylan. Jeremía stóð líkt og klettur í miklum öldusjó. Konungar Júda 

stóðu gegn honum en hann lét ekki deigan síga og stóð keikur. Jeremía lét það ekki hafa áhrif 

á sig hvernig aðrir álitu hann vera eða þótti boðskapur hans ekki hentugur. Boðskapur 

Jeremía var sá sem stóðst tímans tönn en ekki valdatafl þeirra er stjórnuðu ríkinu.74 Tíminn á 

eftir að leiða í ljós hvort slík verði raunin með boðskap Dylans. 

Einn helsti munur sem að sjá má á milli Jeremía og Bob Dylan er sá að Dylan heldur því statt 

og stöðugt fram enn í dag að hann sé ekki að reyna að koma á framfæri einhverjum boðskap 

og kann hann því illa að vera borinn saman við spámenn Biblíunnar. Hann segir jafnframt að 

ef hann ætli að senda einhver skilaboð muni hann gera það með þar til gerðum leiðum. Það 

verði þá alveg skýrt. Ekki eigi að lesa of mikið á milli línanna. Þessi afstaða Dylans hefur 

orðið til þess að honum hefur verið líkt við Jónas spámann sem að flúði köllun Guðs en lenti 

svo í maga hvals. Báðir afneita þeir köllun Guðs um að breiða út boðskap hans.75 Dylan og 

Jeremía eiga það enn fremur sameiginlegt að efast um Drottin. Þeir efast um að það sem hann 

segir sé í raun og veru rétt. Þetta má sjá í Jer 12. 1-19:  

Jeremía 12.1-19 
1Þú ert réttlátur, Drottinn, þegar ég deili við þig,  

samt vil ég ræða við þig um dóma þína.  

Hvers vegna njóta ranglátir velgengni,  

af hverju lifa svikarar óhultir? 

Hér má sjá Jeremía játa því að Guð sé réttlátur en þó með fyrirvara. Job setti þennan fyrirvara 

einnig á samtal sitt við Drottin. Þetta má einnig sjá í 73. sálmi Saltarans. Þetta er fyrirvari sem 

hægt er að sjá hjá Dylan líka. Ennfremur má sjá tengsl á milli Dylans og Jeremía að því leyti 

að bæði Jeremía og Dylan setja sjálfa sig inn í textann. Þetta gera þeir á þann hátt að í stað 

þess að tala til lesandans eða hlustandans um fólkið, þá tala þeir um sig líka. Dylan gerir þetta 

til dæmis í laginu Idiot wind en þar segir „you´re an idiot, babe...we´re idiots, babe“.76 Þetta 

form má einnig sjá hjá Jer 10. 24. Í laginu Disease of Conceit má sjá Dylan takast á við 

breiskleika mannsins. Hann talar þar um svik manna og að það sé innbyggt í alla að vera 

svikulir. Þar talar hann út frá Jer 17 þar sem segir að hjartað sé svikult framar öllu. Þetta er 

eitthvað sem allir menn þjást af og er utan okkar skilnings. Samkvæmt laginu skilja læknar og 

rannsakendur þetta ekki heldur. Þessi nálgun Dylans á illsku mannsins, ofmat á eigin sjálfi og 

ljúgvitni gegn öðrum er í anda spámanna Biblíunnar.77  

Bob Dylan og Biblían 
 

Bob Dylan fer ótroðnar slóðir í tónlist sinni, til dæmis með því að samtvinna Biblíuna og 

vinsæla tónlist. Stundum er eins og það vanti ákveðna uppbyggingu í það hvernig hann 

kemur Biblíunni að í textunum sínum. Þeir sálmar og söngvar sem hafa verið samdir áður upp 

úr Biblíunni hafa ákveðna uppbyggingu og eru þá notuð heilu versin í textana. Dylan gerir 

hlutina öðruvísi. Hann nálgast lagasmíðar eins og flest annað, út frá sjálfum sér og reynir að 

vera ekki steyptur í ákveðið mót. Nálgun Dylans fellur ekki í ákveðið form og á köflum er 

eins og Biblíutilvitnunum og hliðstæðum sé skotið inn í textana af tilviljun. Það sem skýrir 

þessa aðferð hans best er líklega hugtakið aðlögun, sem að skilgreint hefur verið sem ástand 

þar sem hlutur er endursagður en ekki endurtekinn. Hlutur sem er í raun annars flokks án þess 

að vera það.78 Það sem Dylan gerir er að hann notar persónur úr Biblíunni og setur þær inn í 

nútímann. Hann tekur stef úr Biblíunni og heimfærir til nútímans. Þess vegna er ekki alltaf 

augljóst þegar hann vitnar í Biblíuna í textum sínum. Þessi nálgun Dylans við að breyta 

textunum gerir það að verkum að hann á það til að breyta merkingu Biblíutextannna þegar 

hann heimfærir þá til nútímans. Textinn þarf ekki að vera endurtekinn heldur endursagður og 

er Dylan að vitna í Biblíuna án þess þó að vera að reyna að segja sömu söguna aftur.79 

Yfirleitt vitnar Dylan í fræga atburði Biblíunnar, eins og til dæmis syndaflóðið. Hann skoðar 

einnig Biblíuna í heild sinni og má sjá dæmi um það í lögum eins og Jokerman þar sem hann 

er að fjalla um þriðju og fimmtu Mósebækur. Önnur tilhneiging hjá Dylan er að horfa til baka 

á söguna þegar hann er að semja texta. Hann notar sögulegar staðreyndir og líkir við 

nútímann og býr til texta út frá sögunni með ímyndunarafli sínu. 80 

Biblían er gamalt rit sem að flestir þekkja að einhverju marki og því er eðlilegt að Dylan nýti 

sér Biblíuna sem rót að textasmíð. Sumir hafa viljað draga úr vægi Biblíunnar í skrifum 

Dylans á meðan aðrir vilja auka vægi hennar. Líkast til notar Dylan Biblíuna til að vekja hjá 

sér andagift og hann opnar hana ekki bara, heldur opnar hann túlkunina og hann opnar 

sögurnar innan Biblíunnar á þann hátt að hann notar þær í tengslum við nútímann. Önnur 

tilhneiging hjá Dylan er sú að blanda kímni við alvarlegan texta Biblíunnar og búa þar 

jafnframt til ákveðna andstæðu í textum sínum. Dæmi um slíkt er að finna í laginu Po´ boy 

sem kom út á plötunni Love and theft árið 2001 en í lok lagsins segir: 81  

Knockin’ on the door, I say, “Who is it and where are you from?” 

Man says, “Freddy!” I say, “Freddy who?” He says, “Freddy or not here I come” 

Poor boy ’neath the stars that shine 

Washin’ them dishes, feedin’ them swine82 

 

Vísar þessi texti til Lúk 15. 15-16 en í síðustu línu lagsins segir „feedin them swine“ og er þar 

verið að vitna í söguna þar sem sonurinn var glorsoltinn og fékk ekki einu sinni svínafóður að 

borða. Dylan hefur sjálfur gert grín að því hversu heillað fólk virðist vera að því að velta fyrir 

sér trú hans. Í lögum eins og Dreamin´of you og Ain´t Talkin gerir hann óspart grín að því. 

Heitið á laginu Ain´t talkin gefur til kynna að hann vilji ekkert segja um efnið en það ber þó 

að varast að slíta slíkt úr samhengi við aðra hluta textans.83 Það eru ákveðin trúarleg stef sem 

koma upp aftur og aftur hjá Dylan. Þegar hann er að kynna biblíulegt stef í texta þá 

endurtekur hann fyrri texta og kemur með ákveðna nýbreytni í framsetningu sinni á textanum. 

Þetta má sjá í laginu You changed my life:  

I was listening to the voices of death on parade 

Singing about conspiracy, wanted me to be afraid 

Working for a system I couldn't understand or trust 

Suffered ridicule and wanting to give it all up in disgust 

But you changed my life 

Came along in a time of strife 

In hunger and need, you made my heart bleed 

You changed my life84 

Þetta lag fjallar líkast til um Jesú. Með augu sem eld og fætur úr kopar, og munaðarleysingjar 

veifa pálmagreinum þegar hann fer framhjá, þrátt fyrir að hann haldi áfram að vera út undan í 

veröld sem hann skapaði. Fallegur texti þessa lags er fullur af biblíutilvitnunum. 

Tilvitnanirnar sem að sjá má hér eru meðal annars Matt 21. 8, Opb 1. 14, 2. 18 og Jóh 1.10-

11. Hann setur þessa texta fram án þess að breyta merkingu þeirra. Þar sem stendur „you“(þú) 

er verið að vísa til Jesú Krists. Í þessu lagi frá gospeltíma Dylans árið 1981 er verið að tala 

um Jesú sem viðfang bænar.85 Önnur aðferð sem Dylan notar þegar hann notar Biblíuna í 

texta sína er þegar hann virðist vera að skrifa um sitt eigið líf. Textarnir eru þá í fyrstu 

persónu, þar sem sá sem segir söguna lýsir sér eða eignar sér eiginleika sem að fengnir eru úr 

Biblíunni. Þetta er bókmenntafræðileg nálgun en ekki leið fyrir Dylan að upphefja sjálfan sig. 

Með þessu er hann að setja sjálfan sig inn í textann í stað þeirrar heilögu manneskju sem að 

fjallað var um í textanum upphaflega. Það er ekki óalgengt að slíkar sögur innihaldi 

píslargöngu og upprisu Krists. Þetta má til dæmis sjá í laginu Shelter from the storm þar sem 

söngvarinn tekur niður þyrnta kórónu. Á öðrum stað spila menn fjárhættuspil um fötin hans 

sem er sambærilegt við Matt 27. 29.86 Þegar Dylan er að taka að sér þessi biblíulegu hlutverk 

þá er hann að fá þann sem kynnir sér textann til þess að velta fyrir sér sögum í samhengi og 

sambandi sem þær væru allajafna ekki í.87 

Þeirri spurningu hefur verið fleygt fram hvort að Dylan sé í raun og veru að vitna í Biblíuna 

eða hvort að hann sé hreinlega að nota orðatiltæki sem að hafa verið í enskri tungu lengi. 

Þessi orðatiltæki rekja uppruna sinn til Biblíunnar að öllum líkindum en ágætt er að skoða 

hinn möguleikann. Sem dæmi má nefna setningu sem Dylan hefur notað í textum sínum þar 

sem hann segir að eitthvað sé skrifað á vegg, eða að það sé eitthvað sem að sjáist sem er 

skrifað á vegginn. Þetta orðalag á upphaf sitt að rekja í Dan 5. Þetta er ekki eini textinn sem 

að vill svo til að Dylan hefur notað, oftar en einu sinni úr Daníelsbók. Önnur setning sem 

Dylan hefur notað úr Dan 5. er sú að dagarnir séu taldir og notar hann þá setningu einnig á 

fleiri en einum stað. Skylt orðalag má finna í Sálm 90. 12 sem er sá sálmur sem að íslenski 

þjóðsöngurinn er ortur út frá. Þetta getur reynst erfitt að greina. Í textanum eru einnig mjög 

þekkt orðatiltæki í daglegu máli og því eitthvað sem að ómögulegt er að vita með vissu.88 

Árið 1965 var Dylan spurður í viðtali hver kynni hans af Biblíunni væru og svaraði hann því 

til að hann þekkti til hennar og hefði lesið í henni. Þannig varð ljóst að tónlistarmaðurinn 

þekkti eitthvað til Biblíunnar en var ekki að gera því hátt undir höfði. Það er augljóst af 

textum hans að hann þekkir vel til Biblíunnar. Þremur árum síðar var tekið viðtal við móður 

hans og hún spurð hver tengsl sonar hennar væru við Biblíuna. Hún gaf allt annað svar og 

sagði hann lesa hana mikið og hugsa mikið út frá henni. Tvær líklegar skýringar eru á þessu 

ósamræmi mæðginanna. Fyrst er það að Dylan hafi sjálfur verið að afvegaleiða blaðamanninn 

frá því sem að honum fannst vera persónulegt og ekki fyrir alla að vita. Seinni skýringin gæti 

verið að móðir hans hafi einungis verið að tala um síðustu átján mánuði, eftir að Dylan lenti í 

mótorhjólaslysinu og dregið sig úr sviðsljósinu á þeim tíma. Þegar hann var að jafna sig af 

meiðslunum las hann Biblíuna mikið og velti fyrir sér boðskap hennar. Það var á þessum tíma 

sem hann fór að lesa meira í Nýja testamentinu og varð þetta allt til þess að hann tók nýja trú 

í Kristi. 89  

Þessi breyting á trúarafstöðu Bob Dylans hafði mikil áhrif á hann sem einstakling og sem 

tónlistarmann. Textar hans höfðu áður mikið fjallað um heimsendaspár og lýst vonleysi. Eftir 

að Dylan fór hins vegar að kynna sér Nýja testamentið var eins og von hefði vaknað í textum 

hans. Áður hafði borið á ótta við eigin friðþægingu en nú mátti sjá breytingu. Breytingu á 

hugsanahætti Dylans má vel sjá í lagi sem að samið var árið 1967, en það var ekki gefið út 

opinberlega. Lagið heitir Sign on the Cross og er hann þar að vitna í Jóh 19.19. þar segir frá 

áletrun á krossi Krists, Jesús frá Nasaret, konungur gyðinga.90  

Now, I try, oh for so awf’ly long 

And I just try to be 

And now, oh it’s a gold mine 

But it’s so fine 

Yes, but I know in my head 

That we’re all so misled 

And it’s that ol’ sign on the cross 

That worries me 

Now, when I was just a bawlin’ child 

I saw what I wanted to be 

And it’s all for the sake 

Of that picture I should see 

But I was lost on the moon 

As I heard that front door slam 

And that old sign on the cross 

Still worries me 

Well, it’s that old sign on the cross 

Well, it’s that old key to the kingdom 

Well, it’s that old sign on the cross 

Like you used to be 

But, when I hold my head so high 

As I see my ol’ friends go by 

And it’s still that sign on the cross 

That worries me91 

 

Textinn við lagið er eins og sést fullur af áhyggjum og ótta. Óttinn snýr að krossinum og hvað 

hann á að þýða. Sá ótti sem sást áður í textum Bob Dylans snéri að því að heimurinn myndi 

enda en þarna hafði hann snúið sér að sjálfskoðun og var farinn að beina óttanum að sjálfum 

sér. Bob Dylan er því ekki einungis að rýna í texta Biblíunnar heldur er hann að fást við eigin 

efa og virðist það vera sem svo að hann sé að leita svara hjá Kristi. Áhyggjur sem höfðu 

þjakað hann áður og fyllt hann neikvæðum ótta eru farnar að verða jákvæðar. Hann veltir því 

fyrir sér undir lok lagsins hvort að það sé ekki jákvætt að hafa áhyggjur. Texti lagsins sækir í 

kristni en nálgunin er fyrst og fremst gyðingleg. Mergur málsins er sú spurning sem að 

gyðingar frumkristninnar hljóta að hafa spurt sig, „Er þessi maður Messías?“. Bob Dylan 

sýnir virkilega kristna tilburði í þessum texta með vangaveltum sínum. En þó má sjá að hinar 

gyðinglegu rætur hans ná djúpt.92  

Kvenlegt orðfæri í textum Dylans 
 

Eins og fram hefur komið vitnar Dylan ósjaldan í Biblíulegan texta. Þegar sá sem hlustar á 

hann heldur að hann hafi staðsett Dylan á einhverju ákveðnu sviði, kemur hann á óvart og 

gerir eitthvað sem að samræmist ekki hans stíl. Í þessari óvissu og ósamræmi felst einmitt 

hans stíll. Þetta má sjá í laginu Wedding Song (1973) þar sem hann vitnar bæði í Gamla og 

Nýja testamentið. Sagan sem sögð er í þessu lagi er að miklu leyti út frá sjónarhóli konu 

ásamt því að vera hlaðin Biblíutilvitnunum. Þetta er ekki einsdæmi hjá Dylan en hann sækir 

oft texta í Biblíuna til þess að túlka sjónarhól kvenna. Lagið er skrifað í sjálfsævisögulegum 

stíl. Þar má finna sköpunarstef þar sem andinn er blásinn í mann og líf hans verður betra. 

Þetta er í beinum tengslum við sköpunarsöguna í 1.Mós 2.7. Í texta lagsins koma einnig fram 

tengsl við Nýja testamentisins en sú tilvitnun segir að hann hafi verið í sárri fátækt en að 

Hann hafi kennt honum að gefa. Sambærilegan texta má finna í Mark 12. 41-44. Þekktur texti 

úr 2. Mós sem birtist á mörgun stöðum þar og er í þessu lagi er auga fyrir auga og tönn fyrir 

tönn.93 Innan texta Wedding Song er að finna ríkulegar Biblíutilvitnanir, líkt og í mörgum 

textum eftir Bob Dylan. Þessi texti er þó sérstakur að því leyti að þarna er líkt og Dylan sé að 

taka ást konu fram yfir ást Krists. Hann segir: „og ég elska þig meira en blóð“. Þetta 

textabrot sýnir vel hversu leitandi Dylan var og mögulega er ennþá í textasmíðum sínum. 

Lagið Wedding song kom út árið 1973 sem var áður en hann hafði fundið Jesú. Hann var 

samt sem áður að leita og gyðinglegar rætur hans sjást hér greinilega þar sem hann hafnar 

Kristi. Nokkrum árum síðar átti hann eftir að finna nýja nálgun.94  

Að fóta sig í nýju umhverfi 
 

Árin eftir að Dylan fann köllun sína í Kristi voru honum erfið sem tónlistarmaður. Eins og oft 

þegar vinsælir skemmtikraftar breyta um stefnu þá var mikið deilt um ágæti hans á þessum 

tíma. Sumir sögðu tónleika sem hann hélt vera þá bestu á hans ferli en aðrir litu svo á að 

Dylan væri búinn að tapa því sem að einkenndi hann upphaflega, uppreisninni. Hver getur 

haldið uppreisnarstimplinum á meðan hann talar um Jesú Krist?95 Á tónleikum árið 1980 

sagði Dylan söguna af Jósúa er hann gekk inn í Kanansland. Hann sagði þá sögu til að lýsa 

ástandi San Francisco borgar en þar var hlutfall samkynhneigðra mjög hátt. Þarna gaf Dylan 

til kynna að þrátt fyrir kristna köllun sína að þá væri hann ekki búinn að gleyma rótum sínum 

í gyðingdómi.96 Svona uppákomur fengu suma til þess að halda að kristnitaka Dylans væri 

bara eitt að skrefum hans í átt að andlegu takmarki sínu. Saved, sem var önnur platan sem að 

Dylan gaf út undir kristnum formerkjum, hafði meðal annars biblíutilvitnun úr Jer 31.31, þar 

sem segir af nýjum sáttmála:  

Nýr sáttmáli 

Þeir dagar koma, segir Drottinn, þegar ég geri nýjan sáttmála við Ísraelsmenn og Júdamenn. 

Þetta vers nota gyðingar sem trúa á Krist sem Messías sem fyrirheit um að Kristur færi þeim 

hinn nýja sáttmála. Textinn er einn áhrifamesti texti Gamla testamentisins frá kristnum séð. 

Hann leggur til nafn Nýja testamentisins.97 

Bob Dylan hafði fundið Krist og gaf út plötur sem höfðu mjög kristilegar nálganir. Þrátt fyrir 

mótmæli frá aðdáendum og gagnrýnendum nálgaðist hann kristnina út frá gyðinglegu 

sjónarhorni, eins og má til dæmis sjá á tilvitnun hans á plötunni Saved í Jeremía 31.98 Dylan 

fór því í raun aldrei alveg frá sínum gyðinglegu rótum, heldur má segja að hann hafi byggt 

ofan á þær með því að taka næsta skref, að trúa á Jesú Krist sem Messías. Þetta olli miklu 

fjaðrafoki fyrir þá sem létu sig málið varða því að samkvæmt hinum hefðbundu viðhorfum í 

samfélaginu áttu að vera annað hvort kristinn maður eða gyðingur. Bob Dylan hefur ekki 

verið þekktur fyrir að láta draga sig í dilka og var trúarafstaða hans ekki undanskilin. Þegar 

sonur hans var skírður að gyðinglegum sið tóku gyðingarnir við sér og héldu að þessu 

trúarflakki væri lokið, Bob Dylan væri hættur að leita og kominn heim í gyðinglegu 

ræturnar.99Hann hefur þó aldrei gefið skýr svör um trú sína en ljóst er að hann veltir 

trúmálum mikið fyrir sér. Hvort sem hann telst til kristinna manna eða gyðinga, það er aldrei 

að vita. 

Lokaorð 
 

Bob Dylan hefur átt hreint magnaðan tónlistarferil. Varla er það mannsbarn sem ekki þekkir 

eitthvað af tónlist hans. Líkt og spámenn Gamla testamentisins talar Dylan til fjöldans. 

Spámennirnir notuðu aðrar boðleiðir en Dylan gerir en þeir þurftu samt sem áður að fara í 

ferðalög til þess að kynna það sem þeir höfðu að segja og breiða út boðskapinn. Dylan gerir 

þetta á tónleikaferðalögum sínum sem hann stundar en þann dag í dag. Dylan þykir oft ganga 

of langt og vera hrokafullur í viðhorfum og svörum en það má sjá hér að framan að þessi 

uppskrift til þess að vekja athygli er eldri en sjálfur kristnidómurinn. Spámenn Gamla 

testamentisins notuðu svipaða aðferð þegar þeir boðuðu orð Guðs og reyndu að vekja athygli 

á sér með óhefðbundnum hætti. Hjá Dylan má sjá þetta til dæmis þegar hann fer í gegnum hið 

svokallað kristna tímabil. Þar kom hann aðdáendum sínum í opna skjöldu. Það er erfitt að 

segja til um hvort að hann hafi í raun verið að nýta sér aldagamla tækni eftir að hafa kynnt sér 

Nýja testamentið eða hvort þetta var í raun og veru einlægt skref í lífsins dansi hjá honum.  

 Að segja að Bob Dylan sé eins og spámenn Gamla testamentisins kann að hljóma undarlega. 

Bob Dylan er augljóslega uppi á öðrum tíma og enginn texti Biblíunnar er eftir hann. Það má 

hinsvegar sjá óyggjandi líkindi á milli þess sem kemur fram í textum Dylans og þess sem 

spámenn Gamla testamentisins boðuðu. Sé notuð sú aðferð sem kynnt er í kaflanum um 

áhrifasöguna að reyna að skilja hysmið frá kjarnanum, þá má glöggt sjá að líkindi þeirra eru 

töluverð. Hver er þá þessi óútreiknanlegi maður? Er einhver leið að átta sig á því hver hann 

er? Hægt er að skoða rispur á skrifborði gaumgæfilega og þekkja innviði þess inn og út. Það 

er hinsvegar ekki hægt að þekkja aðra manneskju alveg frá a-ö. Bob Dylan heldur sig til hlés 

án þess þó að verða fjarlægur aðdáendum sinum. Hann er sú ímynd sem hann hefur byggt 

upp af sjálfum sér í gegnum áratugina. Hann kemur sífellt á óvart og virðist vera 

óútreiknanlegur. Dylan setur sig í samhengi við spámenn Gamla testamentisins í viðtali sem 

að birt var árið 1983. Þar segir hann að Elía hafi getað látið rigna og að Jesaja og Jeremía hafi 

verið verulega umdeildir í sinni samtíð fyrir að segja hlutina hreint út. Þetta sagði hann að 

væru sínar rætur.  

Í ljósi þess sem að framan greinir eru líkindi á milli spámanna Gamla testamentisins og Bob 

Dylan nokkuð augljós. Bob Dylan er ekki einn af spámönnum Gamla testamentisins en hann 

er svo sannarlega með spámannslega eiginleika. Hann notar óhefðbundnar aðferðir við boða 

Guðs orð, hann talar inn í samfélag sem var að koma úr stríði og hann er gagnýninn á 

valdstjórnina. Hann hefur kannski ekki samþykkt örlög sín sem spámaður en útvalningin 

verður ekki flúin. Það má því sannarlega kalla hann Jesaja með gítar, spámanninn Bob Dylan. 

